
Nuper in aetheriis Solymis coiere poetae,
dulcia Prudenti senioris iussa secuti;
compererat nam forte novum concludere lustrum
illum, qui de se totiens iam disseruisset

5 carminibusque suis. ‚Dignum cui dicere grates
festinemus‘ ait ‚se praebuit.‘ Adnuit omnis
auctorum coetus. Gestivit Agrestius et ‚Qui
primus epistolium meum edidit!‘ inquit hians. Cui
subiunxit praesul Ptolemaidis: ‚Diligit hymnos

10 ecce meos!‘ – ‚Solusque meos complectitur‘ alte
Victorinus ait suspirans. – ‚Una meorum
spes est‘ ingemuit tum Premlechnerius heros.
Aurea dicturi surgebant verba magistri
Vergilius coniunxque Proba, fremuere fores cum

15 viribus immensis pansae: Marius Victorius alter
advenientium erat, collega Lucretius alter,
debilitati ambo plagisque extrinsecus icti
innumeris certaminibus: sic claudus uterque
incessit, verum unanimi sunt astipulati

20 Hispano vati. Plauserunt Naso, Columba,
Hildebertus, Horatius, Auson-, Amarcius, Augus-
tinus, tota cohors, placuit quibus omnibus una
Prudenti sententia, agerent ut munere festo
grates huic, qui illis iam munera tanta dedisset.

(Gottfried Eugen Kreuz)




